
རྒྱུན་དུ་མངའ་རིས་ཀྱི་དགུན་སའི་གནམ་ཐང་དུ་གནམ་གྲུ་་་་་་
འབབ་ལ་ཉེ་དུས། འགྲུལ་པ་དག་གིས་འོག་ཏུ་རྒྱུག་པའི་སྒར་་་་་་་་་་
གཙང་པོའི་ཉེ་འཁོར་དུ་སྔོ་ཐིང་ཐིང་ཡུག་གཅིག་མཐོང་བ་དང་།
ས་བབ་སྨི་4300ཟིན་པའི་བོད་ནུབ་ཀྱི་ས་མཐོའི་ཡུལ་གྲུ་ཉམས་་་་་
དགའ་བ་དེ་ནི་སྒར་རྫོང་གི་དགུན་ས་ཤང་སྲིད་གཞུང་གནས་ཡུལ་་
ཡིན་ལ་གནམ་ཐང་ལ་ཡང་དེ་ལ་བརྟེན་ནས་མིང་ཐོགས་པ་ཞིག་་་་་་
རེད།

སྒར་གཙང་པོའི་ཉེ་འགྲམ་དུ་གནས་པའི་དབང་གིས་དགུན་་་
ས་ཤང་ཁོངས་ཀྱི་ས་ཆ་ཁོད་སྙོམས་ལ་རྩྭ་ཆུ་བཟང་བས། སྒར་རྫོང་
གིས་ཡུལ་དེ་གར་དེང་རབས་ཞིང་འབྲོག་ཚན་རྩལ་དཔེ་སྟོན་རྣམ་་་
གྲངས་ལག་བསྟར་བྱས་ནས་འབུ་སུ་ཧང་མུའུ་ཁྲི་བཏབ་ཁར་་་་་་་་་་་
གནམ་ཐང་བསྐྲུན་པ་དང་རྒྱལ་ལམ་219རྫོང་ཁོངས་སུ་ཤར་་་་་་་་་་
གཏོང་ཐུབ་པས་དགུན་ས་མངའ་རིས་ལ་འགྲོ་སའི་བརྒྱུད་ལམ་་་་་་་་
དང་སྐད་གྲགས་ཆེ་བའི་ས་ཆ་ཞིག་ཏུ་གྱུར་ཡོད།

ད་ལོ་ནས་བཟུང་། དགུན་ས་སྔར་བས་མཛེས་ལ་ཉམས་་་་་་་་་
དགའ་བ་ཞིག་ཏུ་བསྐྲུན་པ་དང་དགུན་ས་ཤང་གི་ལས་བྱེད་པ་དང་
མང་ཚོགས་ཀྱི་འཚོ་བའི་ཆ་རྐྱེན་དང་ཉེ་འཁོར་གྱི་ཁོར་ཡུག་ལེགས་་
སུ་གཏོང་ཆེད། སྒར་རྫོང་ཨུད་དང་རྫོང་སྲིད་གཞུང་གིས་མ་་་་་་་་་་་
དངུལ་སྒོར་ཁྲི་730བཏང་ནས་དགུན་ས་ཤང་ལ་སྔོ་འགྱུར་དང་།
མཁྲེགས་འགྱུར། མཛེས་འགྱུར་སོགས་ཀྱི་ཚད་ལྡན་ཅན་གྱི་་་་་་་་་་་་་
འཛུགས་སྐྲུན་ལས་གྲྭ་ལག་བསྟར་བྱས་ཏེ་ཁྲོམ་གཞུང་གི་འཛུགས་་་་

སྐྲུན་དང་ཉེ་འཁོར་གྱི་འཕྲོད་བསྟེན་བཅོས་སྒྲིག་ལ་ཤུགས་སྣོན་་་་་་་་
བརྒྱབ་པ་དང་། ཤང་སློབ་ཆུང་གི་མོ་ཊ་འཇོག་ས་དང་ཁྱིམ་བདག་
གི་སྒུག་ས་སོགས་གསར་པ་བསྐྲུན་པ་མ་ཟད། ཉེ་འཁོར་གྱི་རྡོ་ཧྲུག་
དག་སྔོ་ལྗང་ཁུལ་དུ་སྒྱུར་བཀོད་བྱས་པ་དང་མང་ཚོགས་ཀྱི་ཁང་་་་་་
པའི་རྒྱབ་མདུན་དང་དེ་བཞིན་གནམ་ཐང་གི་ལམ་ཟུར་དུ་རྩི་ཤིང་་
མེ་ཏོག་ཀྱང་མང་པོ་བཏབ་པ་རེད།

གསར་འགོད་པ་དགུན་ས་ཤང་སློབ་ཆུང་དུ་སླེབས་སྐབས།
སློབ་གྲྭ་གྲོལ་བའི་དུས་ཚོད་དང་ཏག་ཏག་འཁེལ་བས་ཁྱིམ་བདག་་་
མང་པོ་བང་བསྒྲིགས་ནས་ཕྲུ་གུ་སྒུག་སར་ཕྲུ་གུ་བསྒུགས་ནས་་་་་་་་་་
བསྡད། དེ་ནས་དགེ་རྒན་གྱི་སྣེ་ཁྲིད་འོག་ཕྲུ་གུ་ཚོ་སློབ་གྲྭའི་སྒོ་་་་་་་་
རྩར་རིམ་བཞིན་སླེབས།“སྔོན་མ་སློབ་གྲྭའི་སྒོ་ཁར་བྱེ་མས་གང་་་
བ་དང་། ཕྱི་དྲོར་བྱེ་རླུང་ལྡང་གི་ཡོད། ཁྱིམ་བདག་ཚོ་ཡང་སློབ་་་་་
གྲྭའི་སྒོ་ཁའི་གཞུང་ལམ་དུ་རུབ་ནས་ཕྲུ་གུ་སྒུག་གི་ཡོད་པས་འགྲིམ་
འགྲུལ་ཐད་མི་མངོན་པའི་རྐྱེན་ངན་ཆེན་པོ་ལྡན་ཡོད། ད་ལོ་ཤང་་
དུ་མོ་ཊ་འཇོག་ས་དང་ཕྲུ་གུ་སྒུག་ས་བསྐྲུན་པའི་ཁར་སློབ་གྲྭའི་ཉེ་་་་
འཁོར་དུ་ལྗོན་ཤིང་དང་མེ་ཏོག་བཏབ་པས་ཁོར་ཡུག་ཉམས་་་་་་་་་་་
དགའ་བ་ཞིག་ཏུ་གྱུར་པ་དང་། ཕྲུ་གུ་ཚོའི་འགྲིམ་འགྲུལ་བདེ་་་་་་་་་
འཇགས་ལའང་ཕན་ཐོགས་འདུག། ཏང་དང་སྲིད་གཞུང་ལ་་་་་་་་་་
དངོས་གནས་ཐུགས་རྗེ་ཆེ་ཞུ་རྒྱུ་ཡིན”ཞེས་དགུན་ས་ཤང་གི་མང་་་
ཚོགས་བསྟན་འཛིན་སྒྲོལ་མས་བུ་མོ་བསུས་ནས་འགྲོ་ཞོར་དགའ་་་་
ཚོར་ཆེན་པོས་བརྗོད།

ཁོར་ཡུག་ཇེ་ལེགས་སུ་བཏང་བ་མ་ཟད་དགུན་ས་ཤང་གི་་་་་་་་
ཚད་ལྡན་ཅན་གྱི་འཛུགས་སྐྲུན་ལས་གྲྭ་བརྒྱུད་མང་ཚོགས་ཀྱི་ཡོང་་་
འབབ་ལའང་ཁ་ཡོད་ལག་ཡོད་ཀྱི་ཕན་འབྲས་ཐོན་ཡོད། ཨར་པོ་་་
རྒྱག་སྐབས་མང་ཚོགས་26བསྡུས་པ་དང་ངལ་ནུས་ཀྱི་འགྲོ་སོང་་་་་
སྒོར་ཁྲི་20ལྷག་སྤྲད་པར་མི་རེར་ཆ་སྙོམས་ཡོང་འབབ་སྒོར་་་་་་་་་་་་
8000རག་ཡོད། སྒར་གྲོང་ཚོ་གསར་པའི་བུད་མེད་ཀྲུའུ་རེན་ལྷ་་་
འཛོམས་ཀྱིས་ལས་གྲྭར་གླ་པ་བརྒྱུགས་ནས་ཉིན་རེར་ཡོང་འབབ་་་་
སྒོར་230རག་པ་དང་ཟླ་གཅིག་རིང་ཡོང་འབབ་སྒོར་7000ཙམ་་
གསོག་ཐུབ་ཡོད།

དགུན་ས་ཤང་ཏང་ཨུད་ཀྱི་ཧྲུའུ་ཅི་ཆིན་ལེས། དགུན་ས་ཤང་
གི་ཚད་ལྡན་ཅན་གྱི་འཛུགས་སྐྲུན་ལས་གྲྭས་མཁྲེགས་ཆས་ལེགས་་་་
སུ་བཏང་ཁར་ཤང་གི་བཀོད་པ་དང་མཉེན་ཆས་སྔར་བས་ཇེ་ཡག་་
ཏུ་བཏང་ཞིང་། ལས་བྱེད་པ་དང་མང་ཚོགས་ཀྱི་ཁོར་ཡུག་སྲུང་་་་་་
སྐྱོང་གི་འདུ་ཤེས་ཀྱང་སྔར་བས་ཟབ་ཏུ་སོང་ནས་སླད་ཕྱིན་གྱི་གྲོང་
གསེབ་དར་རྒྱས་ཀྱི་ལས་དོན་ལ་རྨང་གཞི་བརྟན་པོ་བཏིང་ཡོད་་་་་་་
ཅེས་བརྗོད།

ཚང་ཚིང་ལྗོན་ཤིང་ཚོགས་ཀྱིས་ཁང་ཁྱིམ་བཀླུབས། དྲི་ལྡན་་་
མེ་ཏོག་སྣ་བརྒྱ་བཞད་ཁ་ཕྱེ། མངའ་རིས་ཀྱི་མིང་བྱང་ལྟ་བུར་གྱུར་
པའི་དགུན་སའི་ལྟ་ན་སྡུག་པའི་བཀོད་པ་ལས་མངའ་རིས་སྐོར་་་་་་་
བའི་འགྲུལ་པ་ཀུན་ལ་བསུ་བ་ཞུས་ཏེ་དེང་གི་མངའ་རིས་ས་ཆའི་་་་་
འཕེལ་རྒྱས་ཀྱི་གྲུབ་འབྲས་མངོན་པར་མཚོན་བཞིན་ཡོད།

འདམ་གཞུང་རྫོང་གནམ་མཚོ་ཤང་གནམ་མཚོ་གྲོང་ཚོའི་གྲོང་མི་ཤེས་རབ་ཚེ་རིང་གིས་གྲོང་ཚོ་ཨུ་ལྷན་དང་གྲོང་སྡོད་ལས་དོན་རུ་ཁག་གི་་་་་་
རོགས་རམ་འོག་སྒོར་ཁྲི་20གཡར་ནས“གནམ་མཚོ་གྲོང་ཚོའི་དབུལ་སྐྱོར་དམངས་ཕན་རླངས་འཁོར་དང་སྦག་སྦག་ཉམས་བཟོ་ལྷུ་ལག་་་་་་་་་་་་་་
ཁང”བཙུགས་པ་རེད། ཉམས་བཟོ་ལྷུ་ལག་ཁང་དེར་ལྷུ་ལག་ཆ་ཚང་བ་དང་ལག་རྩལ་ལེགས་པ། ཐག་ཉེ་བ། རིན་གོང་ཁེ་བ་བཅས་ཡོད་པས་་་་་
ཚོང་རིམ་བཞིན་ཡག་ཏུ་ཕྱིན་ཏེ་གྲོང་ཚོའི་ཕྱུག་འགྱུར་སྣེ་ཁྲིད་པར་གྱུར་ཅིང་། འདི་ནི་ཤེས་རབ་ཚེ་རིང་གིས་རླངས་འཁོར་ཉམས་བཟོ་བྱེད་་་་་་་་་་་་
བཞིན་པ།

འདི་ག་ཚགས་པར་ཁང་དུ་ལྷ་ས་ནས་་་་
གནས་ཚུལ་འབྱོར་གསལ།“བུད་མེད་ཀྱི་་་་་་་
དབུལ་སྒྲོལ་བྱ་སྤྱོད”རྒྱུན་ཆད་མེད་པར་གཏིང་་
ཟབ་ཏུ་བཏང་ནས་དབུལ་སྒྲོལ་འགག་སྒྲོལ་བྱེད་
རིང་དཔེ་སྟོན་རྟེན་གཞིའི་སྣེ་ཁྲིད་ཀྱི་ནུས་པ་་་་་་་
འདོན་སྤེལ་བྱས་ཏེ་བུད་མེད་དེ་བས་མང་བ་་་་་་་
རྟེན་གཞིར་བརྟེན་ནས་འབབ་འཕར་ཕྱུག་་་་་་་་་་
འགྱུར་ཡོང་བར་རམ་འདེགས་བྱེད་པ་དང་།
རང་ལྗོངས་ཀྱི་རིམ་ཁག་བུད་མེད་མཉམ་འབྲེལ་
ལྷན་ཚོགས་ཀྱིས་སྐྱེད་སྲིང་ཧུར་ཐག་དང་།
གདམ་གསེས་རྒྱ་ཁྱབ། རེ་ཞུ་ཧུར་ཐག
འགག་སྒོ་ནན་སྲུང་བཅས་བྱས་པའི་རྨང་གཞིའི་
ཐོག་རྒྱལ་ཡོངས་བུད་མེད་མཉམ་འབྲེལ་ལྷན་་་་་
ཚོགས་ཀྱིས་ཞིབ་དཔྱད་དང་། བསྐྱར་ཞིབ།

ཡོངས་བསྒྲགས་བཅས་བྱས་པ་བརྒྱུད། ཉེ་ཆར་་
རང་ལྗོངས་ཀྱི་ལྷ་ས་གྲོང་ཁྱེར་སྟག་རྩེ་ཆུས་སྙེ་མ་
ཞིང་ལས་འདེབས་འཛུགས་ཞིང་པའི་ཆེད་ལས་་
མཉམ་ལས་ཁང་དང་། གཞིས་རྩེ་གྲོང་ཁྱེར་་་་་་་་
རིན་སྤུངས་རྫོང་ཁང་གསར་རེ་ཞིང་འབྲོག་པའི་
འཁལ་འཐག་ཆེད་ལས་མཉམ་ལས་ཁང་། ཆབ་
མདོ་གྲོང་ཁྱེར་འཇོ་མདའ་རྫོང་སྐལ་བཟང་མེ་་་་
ཏོག་མི་རིགས་གྱོན་ཆས་ལས་སྣོན་ཕྱིར་ཚོང་་་་་་་་
ཚད་ཡོད་འགན་འཁྲི་ཀུང་སི་བཅས་ལ་རྒྱལ་་་་་་་་
ཡོངས་བུད་མེད་མཉམ་འབྲེལ་ལྷན་ཚོགས་ཀྱིས

“རྒྱལ་ཡོངས་བུད་མེད་དབུལ་སྒྲོལ་དཔེ་སྟོན་་་་་་
རྟེན་གཞིར”གཟེངས་བསྟོད་མིང་བཏོན་བྱས་་་་
པ་མ་ཟད། རྟེན་གཞི་འཕེལ་རྒྱས་ཀྱི་རྒྱབ་སྐྱོར་་་
མ་དངུལ་སྒོར་ཁྲི་5སོ་སོར་སྤྲད་པ་རེད།

“བུད་མེད་དབུལ་སྒྲོལ་དཔེ་སྟོན་རྟེན་་་་་་་་་
གཞི”འཛུགས་གཏོད་ལས་དོན་སྤེལ་དོན་ནི་་་་་་་
བུད་མེད་མཉམ་འབྲེལ་ལྷན་ཚོགས་རྩ་འཛུགས་་
ཀྱིས་ཞི་ཅིན་ཕིང་གི་དུས་རབས་གསར་པའི་་་་་་་་
ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་་་་་་་་
ལུགས་ཀྱི་དགོངས་པ་དང་། ཏང་གི་ཚོགས་་་་་་་་
ཆེན་བཅུ་དགུ་པའི་དགོངས་དོན། སྐབས་བཅུ་་
དགུ་པའི་ཀྲུང་ཨུ་ཚང་འཛོམས་གྲོས་ཚོགས་་་་་་་་་
ཐེངས་གཉིས་པ་དང་། གསུམ་པ། བཞི་པ་་་་་་་་
བཅས་ཀྱི་དགོངས་དོན་ལག་བསྟར་བྱེད་པར་་་་་
སྒྲིག་འཛུགས་ཀྱིས་དབུལ་སྒྲོལ་འགག་སྒྲོལ་ལ་་་་་
ཧུར་ཐག་ཞུགས་པ་དང“བུད་མེད་ཀྱི་དབུལ་་་་་་
སྒྲོལ་བྱ་སྤྱོད”ཟབ་ཏུ་གཏོང་བའི་གསར་གཏོད་་
ཀྱི་བྱ་ཐབས་ཤིག་རེད།

འདི་ག་ཚགས་པར་ཁང་དུ་ཆུ་གསུམ་་་་་
ནས་གློག་འཕྲིན་འབྱོར་གསལ། ཉེ་ཆར་ཆུ་་་་་
གསུམ་རྫོང་གིས“སྣང་ཆེན་བཞི་དང་དགའ་་་་་་་
ཞེན་བཞིའི”མང་ཚོགས་ཀྱི་སློབ་གསོ་ལག་ལེན་་
བྱེད་སྒོའི་རྐང་འཛིན་སྒྲོག་འགྲེལ་བ་སྒྲིག་་་་་་་་་་་་
འཛུགས་བྱས་ཏེ་སྒྲོག་འགྲེལ་རྩལ་ནུས་ཀྱི་འགྲན་
བསྡུར་ཆེན་པོ་བྱས་པ་རེད།

ཤེས་རྟོགས་བྱུང་བར་གཞིགས་ན། ད་་་་་་་་
ཐེངས་ཀྱི་བྱེད་སྒོ་སྤེལ་རིང་སྒྲོག་འགྲེལ་གྱི་རྩལ་་་

ནུས་ངོམ་སྟོན་དང་སྒྲོག་འགྲེལ་གྱི་ཉམས་མྱོང་་་་
སྤེལ་རེས་ནང་དོན་གཙོ་བོར་བྱས་ཤིང་། དེའི་་་
དམིགས་ཡུལ་ནི་སྒྲོག་འགྲེལ་རྩལ་ནུས་འགྲན་་་་་
བསྡུར་གྱི་ལས་སྟེགས་གཏོད་པ་བརྒྱུད་སྒྲོག་་་་་་་་་
འགྲེལ་བའི་འགྲན་བསྡུར་དང་། སྤེལ་རེས།
རང་བཤེར། མཐོར་གཏོང་བཅས་ལ་སྐུལ་་་་་་་་་་
འདེད་གཏོང་བ་དང་། ཉམས་ཞན་ཞིབ་བཤེར་
དང་ཞན་ཆ་སེལ་བ་དང་ཕན་ཚུན་མཐོར་་་་་་་་་་་
གཏོང་གི་དམིགས་ཚད་དུ་སླེབས་པར་བྱས་ནས

“སྣང་ཆེན་བཞི་དང་དགའ་ཞེན་བཞིའི”མང་་་་
ཚོགས་ཀྱི་སློབ་གསོ་ལག་ལེན་བྱེད་སྒོ་གཏིང་་་་་་་་
ཟབ་ཏུ་གཏོང་བ་དང་ཏན་ཏན་ཏིག་ཏིག་ཡོང་་་
བར་སྐུལ་འདེད་གཏོང་ཆེད་རེད།

བྱེད་སྒོ་སྤེལ་ཡུལ་དུ་སྒྲོག་འགྲེལ་བས
“སྣང་ཆེན་བཞི་དང་དགའ་ཞེན་བཞི”དང་།
མི་རིགས་མཐུན་སྒྲིལ། དབུལ་སྒྲོལ་འགག་སྒྲོལ་་
སོགས་ལ་དམིགས་ནས་འགྲན་བསྡུར་བྱས་པ་་་་་
རེད།

རྩི་ཤིང་མེ་ཏོག་གིས་བཀླུབས་པའི་མངའ་རིས་ཀྱི་དགུན་ས།
—— སྒར་རྫོང་དགུན་ས་ཤང་གི་ཚད་ལྡན་ཅན་འཛུགས་སྐྲུན་གྱི་སྐོར་བཀོད་པ།

འདི་ནི་ཉམས་གསོ་བྱས་པའི་དགུན་ས་ཤང་གི་སློབ་ཆུང་ཡིན་པ།

ལྷ་ས་གྲོང་ཁྱེར་འདམ་གཞུང་རྫོང་་
རྒྱས་དར་ཤང་རྒྱ་རྡོ་གྲོང་ཚོར་ཡུལ་མི་ཚོ་
རྟག་ཏུ་འགྲོ་བའི་ས་ཆ་ཞིག་ཡོད། དེ་་་་་་
གར་ཚང་མས་ཇ་བཏུངས་ནས་བསྡད་་་་
ཆོག་པ་མ་ཟད། ད་དུང་རྒྱུན་གཏན་གྱི་་
འཚོ་བའི་མཁོ་ཆས་ཀྱང་ཉོ་ཆོག ས་ཆ་་་་
དེ་ནི་རྒྱ་རྡོ་གྲོང་ཚོའི་ཚོགས་ཆུང་དང་་་་་་
པོའི་བསོད་ནམས་གཡང་སྐྱིད་ཀྱི་ཇ་་་་་་་་
ཁང་དང་རྩག་རྩིག་ཚོང་ཁང་གཅིག་་་་་་་་
སྡུད་ཀྱི་ཟ་ཁང་རེད། ཚང་མས་ཟ་ཁང་་
དེར“ལ་དར་ཁྱིམ”ཞེས་འབོད་ཀྱི་ཡོད།

“ལ་དར་ཁྱིམ”གྱི་ཚོང་ཧ་ཅང་་་་་་་་
ཡག་པོ་ཡོད་པས། 2019ལོར་བསོད་་་་
ནམས་གཡང་སྐྱིད་ལ་ཡོང་འབབ་སྒོར་་་་
ཁྲི་5བྱུང་ནས་འབྱོར་འབྲིང་གི་འཚོ་བ་་་་
སྐྱེལ་བཞིན་ཡོད། འོན་ཀྱང་ལོ་5ཡི་་་་་་་་་
གོང་འཚོ་བ་འདི་འདྲ་སྐྱེལ་རྒྱུ་བྱུང་བ་ཁོ་
མོའི་བསམ་བློར་ཡང་འཁོར་མྱོང་མེད།

2015ལོར་ཁོ་མོ་གཅིག་པུས་ཕྲུ་གུ་
གཉིས་གསོ་དགོས་པས་ཐོན་སྐྱེད་རྒྱུ་ཆ་་་
དང་ངལ་ནུས་མི་འདང་བའི་རྐྱེན་གྱིས་་་
ཁྱིམ་ཚང་གི་དཔལ་འབྱོར་ཆ་རྐྱེན་ཧ་་་་་་་
ཅང་སྐྱོ་པོ་ཡོད། 2018ལོར་དབུལ་་་་་་་་
སྒྲོལ་བྱེད་འདོད་པའི་བསོད་ནམས་་་་་་་་་
གཡང་སྐྱིད་ཀྱིས་གྲོང་ཚོའི་ཨུ་ལྷན་་་་་་་་་་་་
བཙལ་ནས་གྲོང་ཚོ་ཨུ་ལྷན་གྱི་གནས་ས་་
ཡག་པོ་དེ་གཡར་ནས་ཇ་ཁང་ཞིག་་་་་་་་་་་
གཉེར་འདོད་པའི་བསམ་ཚུལ་བརྗོད།
བསོད་ནམས་གཡང་སྐྱིད་ཀྱི་བསམ་ཚུལ་
དེ་ཉན་རྗེས་རྒྱ་རྡོ་གྲོང་ཚོའི་ཨུ་ལྷན་གྱིས་
ཟླ་རེར་བོགས་དངུལ་སྒོར་500བྱས་་་་་་་
ནས་རྒྱ་ཁྱོན་སྨི་ངོས་གྲུ་110ལྷག་ཙམ་་་་་
ཟིན་པའི་ཁང་པ་དེ་ཁོང་ལ་བོགས་མར་་
གཏོང་རྒྱུའི་མོས་མཐུན་བྱས་པ་རེད།

དེ་ནས་བཟུང་བསོད་ནམས་་་་་་་་་་་་
གཡང་སྐྱིད་ཀྱིས་དཀའ་བ་སྤྱད་དེ་་་་་་་་་་་་
བསགས་པའི་སྒོར་ཁྲི་3དང་གྲོང་ཚོ་ཨུ་་་་
ལྷན་གྱིས་ཁོ་མོར་གཡར་བའི་སྒོར་ཁྲི་3
སྤྱད་དེ་ཇ་ཁང་དང་རྩག་རྩིག་ཚོང་ཁང་་
གཉེར་སྐྱོང་བྱེད་འགོ་བཙུགས། བརྩོན་་
འགྲུས་ཅན་ལ་སླུ་བ་མེད་ཅེས་པའི་དཔེ་་
ལྟར། བསོད་ནམས་གཡང་སྐྱིད་ཀྱིས་་་་་
སེམས་ནུས་ཡོད་རྒུ་བཏོན་ནས་གཉེར་་་་
སྐྱོང་བྱས་པ་བརྒྱུད་ཁོང་གི་ཇ་ཁང་དང་་

རྩག་རྩིག་ཚོང་ཁང་གི་ཚོང་ཇེ་ཡག་ཏུ་་་་་་
ཕྱིན་ཏེ་2019ལོར་ཡོང་འབབ་སྒོར་ཁྲི་་་
5བྱུང་ཡོད། རང་ཁྱིམ་གྱི་འཚོ་བའི་ཆ་་་་
རྐྱེན་ལེགས་སུ་ཕྱིན་ན་ཡང་། ཁོ་མོ་་་་་་་་་་
དཀའ་ངལ་འཕྲད་པའི་སྐབས་སུ་མི་་་་་་་་
གཞན་གྱིས་རོགས་རམ་བྱས་པ་ཁོང་་་་་་་་
གིས་གཏན་ནས་བརྗེད་མེད། དེ་ནས་
2019ལོའི་ལོ་མཇུག་ཏུ་ཁོང་གིས་སྲིང་་་
བལ་གྱི་ཉལ་ཆས་དང་། གྱོན་ཆས།
ལྷམ་སོགས་སྒོར་ཁྲི་1.1རི་བའི་ཅ་་་་་་་་་་་
དངོས་ཉོས་ནས་གྲོང་ཚོའི་ཆ་རྐྱེན་ཅུང་་་
ཞན་པའི་དུད་ཚང་དབུལ་པོ་15ལ་སྤྲད་
པ་དང་ཁོ་ཚོར་འབབ་འཕར་གྱི་ཐབས་་་
ལམ་གང་མགྱོགས་བཙལ་ཏེ་རང་ཉིད་་་་
ཀྱི་ལག་གཉིས་ལ་བརྟེན་ནས་སྔ་ཙམ་་་་་་་
ཕྱུག་པོ་ཆགས་ཐུབ་པར་བྱེད་དགོས་་་་་་་་
པའི་ལྕག་སྐུལ་ཡང་བྱས་པ་རེད།

བསོད་ནམས་གཡང་སྐྱིད་ཀྱིས་་་་་་་་
གནད་སྨིན་དབུལ་སྐྱོར་གྱི་སྲིད་ཇུས་་་་་་་་
བཟང་པོ་དང་རིམ་ཁག་ཏང་རྩ་་་་་་་་་་་་་་
འཛུགས་ཀྱི་རོགས་རམ་འོག བློ་རྩ་་་་་་་་་་
བརྟན་པོ་དང་ཏན་ཏན་ཏིག་ཏིག་གི་་་་་་་
རྣམ་འགྱུར་དང་། མཛེས་སྡུག་ལྡན་་་་་་་་
པའི་འཚོ་བར་བཅངས་པའི་རེ་འདོད།
ལས་ལ་བརྩོན་པའི་ལག་གཉིས། དཀའ་
སྤྱད་སྙིང་རུས་ཀྱི་སྙིང་སྟོབས་བཅས་ལ་་་
བརྟེན་ནས་རྩྭ་ཐང་གི་བུད་མེད་ཚོས་་་་་་་
འཚོ་བར་འཛིན་པའི་རྣམ་འགྱུར་གསལ་
བཤད་གང་ལེགས་བྱས་ཡོད་ལ། གོམ་་་་
པ་རེ་རེ་བཞིན་དབུལ་པོའི་གནས་ལས་་་
བསྒྲལ་བ་དང་འབབ་འཕར་ཕྱུག་འགྱུར་
ཡོང་བར་བྱས་ཡོད། ད་ཆ་ཁོ་མོར་ཕྲུ་གུ་
གཉིས་གསོ་སྐྱོང་གི་ནུས་པ་ཡོད་པ་མ་་་་་་
ཟད། ད་དུང་སྐད་གྲགས་ཆོད་པའི་་་་་་་་
དབུལ་སྒྲོལ་ཕྱུག་འགྱུར་གྱི་འཇོན་ཐང་་་་
ཅན་ཞིག་ཏུ་གྱུར་ཡོད། ཁོང་གི་གཏམ་་་
རྒྱུད་ལས་ཉེ་འཁོར་གྱི་གྲོང་མི་མི་ཉུང་བ་
ཞིག་གིས་དཀའ་སྤྱད་འབད་བརྩོན་ལ་་་་
བརྟེན་ནས་རང་ཉིད་ཀྱིས་རེ་འདོད་་་་་་་་
བྱེད་པའི་འཚོ་བ་བརྩོན་ལེན་བྱེད་པར་་་
སྐུལ་མ་ཐེབས་ཡོད།

(ལྷ་དབང་གིས་བསྒྱུར། ལྷ་་་་་་་་་་་
དབང་དང་ཚེ་ཁོས་ཞུས)

དཀའ་བ་སྤྱད་ནས་མཛེས་སྡུག་ལྡན་
པའི་འཚོ་བ་གསར་པ་གཏོད་པ།

—— བསོད་ནམས་གཡང་སྐྱིད་ཀྱི་དབུལ་སྒྲོལ་གཏམ་རྒྱུད།

སས་་མཐོའིམཐོའི་་མྱུརམྱུར་་འཕྲིནའཕྲིན།།

ཆུ་གསུམ་རྫོང་གིས“སྣང་ཆེན་བཞི་དང་དགའ་ཞེན་བཞིའི”སྒྲོག་འགྲེལ་བའི་
རྩལ་ནུས་འགྲན་བསྡུར་ཆེན་པོ་བྱས་པ།

རངརང་་ལྗོངསལྗོངས་་ཀྱིཀྱི་་བུདབུད་་མེདམེད་་མཉམམཉམ་་ལསལས་་རྩརྩ་་འཛུགསའཛུགས་་གསུམགསུམ་་ལལ།།
“རྒྱལ་ཡོངས་ཀྱི་བུད་མེད་དབུལ་སྒྲོལ་དཔེ་སྟོན་རྟེན་གཞིའི”མཚན་སྙན་ཐོབ་པ།

ལག་རྩལ་སྦྱངས་ནས་ཕྱུག་པོའི་ལམ་དུ་བསྐྱོད།


